
1.- INTRODUCION.

Seguindo a politica arqueoloxica da Direccion Xeral de Patrimonio da
Xunta de Galicia, determinouse, por parte do antedito organismo, a realizacién
dunha campafia de limpeza e acondicionamento do campamento romano da
Ciadella (Lg. Igrexa, Fr. Santa Maria de Ciadella, Cc. Sobrado dos Monxes, Pr.
A Coruifia). Esta campafia contou con un seguimento e control arqueol6xico dada

a importancia e a superficie do xacimento afectada por tais labores.

Deste xeito, apreséntanse neste relatorio o devandito informe, como
corresponde a unha intervencion en calquer ben patrimonial galego, seguindo as
disposicions dos Servizos Técnicos de Arqueoloxia da Direccién Xeral de

Patrimonio.

2.- O CAMPAMENTO ROMANO DA CIADELLA.

2.1. MAPA DE LOCALIZACION.



Mapa de Localizacion
Cidadela

Concellos de Galicia.

Situacion do campamento romano.

2.2. DESCRICION DO XACIMENTO.

O campamento de 4 Ciadella (Cc. Sobrado dos Monxes, Pr. A Corufia)
encontrase nunha penichaira limitada ao Oeste polo rio Cabalar ¢ ao Surleste
polo rio Pequeno, moi perto da chamada Serra da Corda. O substrato xeoloxico
local estda conformado por xistos, gneises e cuarcitas tabulares. A sua

orientacion xeral dominante é NO-SL.

A cota maxima de altitude sobre o nivel do mar no interior do xacimento
¢ de 480 m., situandose nun enclave previamente escolleito en funcion da sua
localizacion estratéxica, na zona de paso natural que uniria o litoral
septentrional galaico (A Corufia — Brigantium) coa capital admnistrativa do
conventus lucensis (Lugo — Lucus Augusti). Se ben o campamento non esta
implantado ao pé da calzada que uniria ambos pontos (a cofiecida como via per
loca maritima), si se localiza moi perto da mesma, garantindo asi a viabilidade
practica das suas funcions de salvagarda e control do transito nesta

importantisima via de comunicacion da Gallaecia romana.

Morfoloxicamente, amosa a tipica estrutura organizativa dun
campamento auxiliar de época imperial, con planta de feitio rectangular e cantos
arredondados, abranguendo unha superficie de aproximadamente 2,4 Ha. Os
seus eixos maiores meden 172 m. de longo x 140 m. de ancho (CAAMANO e
FERNANDEZ, 2002: 214). O seu sistema defensivo artéllao unha muralla de
pedra rodeada no exterior por un foxo perimetral paralelo & mesma.
Complementando esta fortificacion e a certa distancia dela, cofiécese a
existencia de cando menos duas mamoas reaproveitadas como postos de
vixilancia dotados de cadansua torre de control durante a ocupacién militar do
campamento (CAAMANO, 1997: 265-266). De feito, unha delas —a chamada
medorra de Fanegas— chegou a ser escavada e os resultados desta intervencion

foron publicados (CAAMANO e CRIADO, 1991-1992).

A muralla do campamento foi parcialmente escavada nos anos 30 do
pasado século por D. Angel del Castillo (1934) e mais recentemente a finais da
década dos oitenta e comezos dos noventa polo Dr. Manuel Caamaiio (1997). No
interior do recinto fortificado e ata o momento presente foron postas
completamente ao descuberto duas edificacions que tefien sido interpretadas
coma o principia € o praetorium polos seus escavadores, para alén de certos
restos parciais considerados como parte dos horrea, dos contubernia, unha

habitaciéon de culto e outros de mais dificil identificacion funcional
(CAAMANO e FERNANDEZ, 2002: 213).

Os sistemas de acceso terian sido orixinariamente catro portas de grandes
dimensidns, das que apenas unha pode ser minimamente caracterizada —a Porta
principalis dextra— por mor de ter sido escavada, malia ao feito de apresentar
un significativo estado de arrasamento. Tratariase dunha porta monumental en

arco, con espina central e senllos torreons aos lados (CAAMANO, 1997).

Polo demais, sabese que este recinto campamental, erguido a comezos do
século II d.n.e. e abandonado nos finais do s. IV d.n.e., sofreu unha reocupacion
altomedieval por parte dunha poboaciéon xermdnica que alterou
significativamente a conformacién urbanistica orixinal do mesmo (CAAMANO,
1991a). O campamento foi sometido a diversas campafias de escavacion ao
longo do século XX, asi como a unha intervencion restauradora parcial no tempo

e no espazo (REY e VALDES, 1991).

2.3 RELEVANCIA HISTORICO-ARQUEOLOXICA E

HISTORIOGRAFICA

Tendo en consideracion o estado actual das investigacions, na Galiza tan
sO coflecemos dous campamentos de época romana: A Ciadella e Aquis
Querquernis. Ambos son recintos fortificados monumentais, erixidos en pedra,
de fundacion altoimperial e correspondentes a unidades militares auxiliares
dependentes da Legio VII Gemina, ubicada en Ledn. E por iso que nos atopamos
fronte aos dous xacimentos mais representativos do control militar efectivo da
antiga Gallaecia por parte do exército imperial romano localizados no marco
administrativo actual da comunidade autéonoma galega. No caso da Ciadella
cofiecemos com toda certeza o nome da unidade que a ocupou ao longo de

alomenos tres centurias: a Cohors I Celtiberorum.

Ambos sitios tefien sido intervidos arqueoloxicamente desde a primeira
metade do século XX ata o dia de hoxe, coa conseguinte posta ao descoberto de
numerosas estruturas susceptibeis de analise, estudo, musealizacidén, posta en

valor e recuperacion patrimonial de cara ao seu desfrute publico e social.

Para alén disto, o campamento da Ciadella ten producido unha inxente
cantidade de traballos de investigaciéon, podendo por iso ser considerado como
un dos xacimentos mellor cofiecidos bibliograficamente. Sen dubida algunha, de
entre todos os campamentos romanos escavados na antiga Hispania, A Ciadella
¢ o que hoxe por hoxe apresenta unha maior cantidade de artigos publicados.
Porén, a ninguén escapa o feito de ser absolutamente necesario e urxente levar a
cabo a edicion dunha monografia que recolla e actualice a totalidade dos
cofiecimentos xerados ao longo de todos estes anos, tal e como acontece con

outros  xacimentos deste tipo en outras zonas da peninsula.

3 VALORACION PATRIMONIAL E CIENTIFICA DA
INTERVENCION.

Con anterioridade & execucion dos labores de limpeza, o campamento
romano da Ciadella atopabase sometido a un forte proceso de degradacion por
mor dunha mesta cobertura vexetal de considerabel porte que, na prética,

impedia a visualizacion completa dos seus restos arqueoloxicos.

De todos ¢ ben sabido que o campamento romano da Ciadella é un dos
xacimentos romanos mais senlleiros de toda Galiza. Calquer intervencion que
nel se produza resulta de grande interese, maxime se temos en conta que ten sido
amplamente escavado ao longo de diversas campafias e que, nestes momentos, a
principal via de retorno social do investimento ali realizado pasa polo seu

definitivo acondicionamento de cara & sua visita e desfrute publicos.

Até non hai moitos anos, a monumentalidade das estruturas conservadas e
a relativa cercania as cidades de A Corufia, Lugo e Santiago de Compostela
atraian anualmente numerosas visitas que foron decaindo consonte o devalo dos
anos e o abandono do sitio foron dificultando a sua correcta visibilizaciéon. Esta
realidade facia imprescindibel a realizacion dun grande labor de desbroce e
limpeza que eliminase a vexetacion existente para poder asi facilitar unha mellor
percepcion visual, coa conseguinte mellora da comprension fisica do

campamento e dos seus restos exumados.

Por outra banda, a ninguén escapa o feito de que a limpeza pontual dun
xacimento non garante a sua adecentacién permanente, pois tamén é necesario

proceder a un labor de mantemento, coidado e vixilancia ao longo de todo o ano.



Memoria de control e seguimento arqueoldxico no campamento romano de Ciadella (2005)

Hoxe por hoxe, o campamento ¢ un xacimento ben cofiecido a nivel
cientifico, con accesos rodoviarios sinalizados, chegando mesmo a aparecer
incluido en diversas guias turisticas como recurso cultural especificamente

arqueoloxico que ben merece unha visita.

A intervencién arqueolodxica tifia como principal obxectivo recuperar a
monumentalidade visual intrinseca as propias estruturas exumadas ao longo de
numerosas campaiias ali desenvolvidas. A muralla, o foxo, o principia, o
pretorio... tefien de seu un interese arquitecténico, planimétrico e urbanistico
digno da maior das nosas atenciéns. Con esta actuacion pretendiase dar un
primeiro paso na recuperacion para a visita das estruturas que xa estaban 4 vista

hai uns anos.

Unha vez retirada a cobertura vexetal existente, procedeuse 4
documentacion do estado de conservacion das diferentes estruturas coa axuda de
diversos croquis, desefios, fotografias, tomas de amostras, etc. que permitiran
realizar unha correcta caracterizacion, en planta e alzado, dos procesos de
degradacion que tefien sofrido nestes anos. Con isto facilitase enormemente a
creacion dunhas bases obxectivas que permitan encetar nun futuro a curto, meio

e longo prazo, as medidas correctoras mais necesarias e recomendabeis.

Outro dos obxectivos primordiais desta actuacion, logo de seren
realizados os labores de limpeza do xacimento e da sua contorna mais
inmediata, era o de acadar un grao minimamente aceitabel de acondicionamento,

con unha clara mellora e adecuacion dos espazos arqueoldxicos para as visitas.



